
Владимир Уйба: «Видз-му овмӧс – странаын сёян-юан серти безопасносьт вӧсна тышын медшӧр ӧружие»
[bookmark: __DdeLink__2587_4022771995]Коми Республикаса Юралысь чолӧмаліс племеннӧй скӧтлы сиӧм выставкаын да уджсикасын кужанлун серти конкурсын участвуйтысьясӧс.
«Ми олам геополитика боксянь сьӧкыд кадӧ. Ӧні видз-му овмӧс – странаын сёян-юан серти безопасносьт вӧсна тышын медшӧр ӧружие. Та боксянь ті, тайӧ юкӧнын уджалысьяс, ставныд – воинъяс. Талун буретш тадз колӧ видзӧдны тіян удж вылӧ. Коми Республикаса Веськӧдлан котырлы видз-му овмӧс – тӧдчана юкӧн. Ассьым кывъясӧс эскӧдӧм могысь пасъя, мый таво тайӧ юкӧнӧ ми веськӧдім 1 миллиард 400 миллион шайт. Талун кежлӧ суйӧрсайса тӧвар вежӧм – медшӧр мог, а племеннӧй удж – водзӧ вылӧ удж, - шыӧдчис выставкаӧ пырӧдчысьяс дорӧ Владимир Уйба. - Сиа уджсикасын кужанлун серти конкурсӧ пырӧдчысьяслы петкӧдлыны ставсӧ мый ті верманныд, бурмӧдны ассьыныд петкӧдласъяс да став вынӧн вермасьны».
Республикаса Юралысь тӧдмасис племеннӧй удж серти «Коми» республиканскӧй канму ӧтувъя видз-му овмӧс предприятиелӧн уджӧн, ветліс учреждениелӧн лабораторияясӧ, сёрнитіс племеннӧй скӧтлы сиӧм выставкаын участвуйтысьяскӧд – Сыктывкарса, Ухтаса, Сыктыв, Сыктывдін, Кӧрткерӧс районъясса видз-му овмӧс организацияясӧс петкӧдлысьяскӧд.
Коми Республикаын уджалӧ 12 племеннӧй овмӧс. Налысь прӧдукциясӧ ньӧбӧны оз сӧмын регионын, но и сыысь бокын. Отрасль водзын сулалӧ мог – водзӧ сӧвмӧдны-паськӧдны йӧла да яя скӧт видзӧмын бур племеннӧй база. Талун тайӧ нырвизьясын канмусянь отсӧгыс зэв колана, сыӧн ёна вӧдитчӧны, сійӧ вайӧ бур бӧртасъяс. Тайӧс эскӧдӧ сійӧ, мый грант отсӧгӧн артмӧны выль фермер овмӧсъяс, воссьӧны видз-му овмӧсса потребительскӧй кооперативъяс, уджалӧны организацияяс.
Отсавны видз-му овмӧс юкӧнлы да паськӧдны тайӧ юкӧнын уджалӧмсӧ йӧз пӧвстын позьӧ тшӧтш и уджсикасын кужанлун серти конкурсъяс да видз-му овмӧслы сиӧм выставкаяс нуӧдӧмӧн.

Владимир Уйба: «Сельское хозяйство – это главное оружие в борьбе за продовольственную безопасность страны»
Глава Республики Коми приветствовал участников республиканской выставки племенных животных и конкурса профессионального мастерства.
«Мы с вами живём в непростых геополитических условиях. И сейчас сельское хозяйство – это главное оружие в борьбе за продовольственную безопасность страны. В этом смысле вы, работники отрасли, все – воины. Сегодня именно так нужно подходить к вашему труду. Для Правительства Республики Коми сельское хозяйство - приоритетная отрасль. И в подтверждение своих слов отмечу, что в этом году на её поддержку мы направили 1 миллиард 400 миллионов рублей. В сегодняшней ситуации импортозамещение – это задача номер один, а племенная работа - это сверхзадача, работа на перспективу, - обратился к участникам выставки Владимир Уйба. – Желаю всем участникам конкурса профессионального мастерства показать самое лучшее, на что вы способны, попытаться улучшить показатели и бороться за победу в полную силу». 
Глава республики ознакомился с деятельностью РГУСП «Коми» по племенной работе, посетил лаборатории учреждения, пообщался с участниками выставки племенных животных - представителями сельскохозяйственных организаций Сыктывкара, Ухты, Сысольского, Сыктывдинского, Корткеросского районов. 
В Республике Коми работает 12 племенных хозяйств, продукция которых востребована не только в регионе, но и за его пределами. Перед отраслью стоит задача по дальнейшему развитию и укрупнению качественной племенной базы в молочном и мясном скотоводстве. Сегодня государственная поддержка в данных направлениях востребована, активно используется и даёт результаты. Подтверждение тому – появление новых фермерских хозяйств благодаря грантовой поддержке, открытие сельскохозяйственных потребительских кооперативов и работа действующих организаций. 
Одним из способов поддержки и популяризации работы в отрасли сельского хозяйства является проведение конкурсов профессионального мастерства и сельскохозяйственных выставок. 

